
তেওঁ অত্যাচাৰী ৰজা জ্ঞানেন্দ্ৰৰ চৰণত মুদ্ৰা অৰ্পণ কৰি তেওঁৰ শৰণাপন্ন হৈছে। আপোনালোকে আৰু দেখিছে কিদৰে দলটোৱে ৰজাৰ প্রত্যাবর্তন

আংশিকভাৱে সত্য বুলি অজুহাত দেখুৱাই ৰজাৰ চৰকাৰত যোগদান

কৰিছে।'






 মাওবাদী নেতাজনে আৰু অভিযোগ কৰিছিল যে চি পি এন (ইউ এম এল) দলে
আমেৰিকাৰ হেঁচাত পৰিহে বাঁওপন্থী দলবোৰৰ বিৰুদ্ধে থিয় দিছে। এপ্ৰিলৰ ১০
তাৰিখে হ’বলগীয়া সংবিধান সভাৰ নিৰ্বাচনৰ সময়ছোৱাত মাওবাদী নেতা প্রচণ্ড আৰু
মাধৱ কুমাৰ নেপালৰ মাজত হোৱা বাকযুদ্ধখনে এটা ভয়াৱহ ৰূপ ল'লে। নেপালী
সাম্যবাদী দল (মাওবাদী) আৰু যুৱ সংগঠন যুৱ সাম্যবাদী লীগৰ (ৱাই চি এল)
কেদাৰসকলে চি পি এন (ইউ এম এল)ৰ সদস্যসকলক লক্ষ্য কৰি সমগ্ৰ দেশজুৰি
হিংসাত্মক কাৰ্য সংঘটিত কৰে। এনে আক্রোশমূলক আক্ৰমণত তেওঁলাকৰ বহুতো
সদস্য আঘাতপ্রাপ্ত হয়।

 মাওবাদীসকলে লগতে ইউ এম এলৰ ‘ৰঙা দুৰ্গ’ হিচাপে পৰিচিত কাঠমাণ্ডু উপত্যকাত তেওঁলোকৰ ৰাজনৈতিক ভেটি উছন কৰাৰ পণ লয়। (কাঠমাণ্ডু উপত্যকাত থকা ইউ এম এলৰ ব্যাপক গণভিত্তিৰ বাবে ইয়াক দলটোৰ ‘ৰঙা দুৰ্গ’ হিচাপে জনা গৈছিল।)
চেয়াৰমেন প্রচণ্ডই ৰ’লপাৰ উপৰি কাঠমাণ্ডুৰ ১০নং কীৰ্তিপুৰ সমষ্টিৰ পৰাও প্রার্থীত্ব
আগবঢ়োৱাৰ সিদ্ধান্তক ৰাজনৈতিক বিশ্লেষকসকলে যথেষ্ট সন্দেহৰ দৃষ্টিৰে চাইছিল।
কাৰণ কীৰ্তিপুৰত চি পি এন (ইউ এম এল) দলৰ স্থিতি যথেষ্ট শক্তিশালী আছিল।
এই সন্দৰ্ভত প্ৰচণ্ডই কয়—




‘মই দুটা সমষ্টিৰ পৰা নিৰ্বাচনত প্ৰতিদ্বন্দ্বিতা আগবঢ়াবলৈ সিদ্ধান্ত লৈছিলোঁ যাতে এই দীঘলীয়া গণযুদ্ধ আৰু নগৰীয়া অভ্যুত্থানটোৱে ৰাজনৈতিক ক্ষেত্ৰখনলৈ আনি দিয়া পৰিৱৰ্তনবোৰ প্ৰতিফলিত কৰিব পাৰে।’






 ৭ মার্চ তাৰিখে মাওবাদীসকলে তেওঁলোকৰ নিৰ্বাচনী ইস্তাহাৰ ঘোষণা কৰে।
তেওঁলোকৰ নিৰ্বাচনৰ শ্ল'গান আছিল এনেধৰণৰ— ‘এখন নতুন নেপালৰ কাৰণে
নতুন ভাবাদৰ্শ আৰু নতুন নেতৃত্ব।'

 নেপালী সাম্যবাদী দল (মাওবাদী)সকলৰ কাৰণে এইটো যদিও প্রথম নির্বাচন
আছিল তথাপি প্রাক্তন বিদ্রোহীসকলে ভোটাৰসকলক প্ৰভাৱিত কৰিবলৈ সক্ষম হৈছিল।
নির্বাচনী প্ৰচাৰপত্ৰক তেওঁলোকে ইস্তাহাৰ বুলি নকৈ দায়বদ্ধতাপত্ৰ বুলি অভিহিত
কৰিছিল আৰু ইয়াৰ দ্বাৰা ভোটাৰক আকৃষ্ট কৰিবলৈ সক্ষম হৈছিল।


 ৩৯ পৃষ্ঠাজোৰা নিৰ্বাচনী ইস্তাহাৰখনত তেওঁলোকে নেপালত ৰাষ্ট্ৰপতীয় চৰকাৰ
১৫৫

		 এই পৃষ্ঠাটো শেষবাৰৰ কাৰণে ২৬ নৱেম্বৰ ২০২২ তাৰিখে ২২:৪৫ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

